
Управниот Одбор  на Ресурсен центар на родители на деца со посебни потреби – Скопје, Скопје, врз 

основа на член 24 од Статутот на Ресурсен Центар на родители на деца со посебни потреби – Скопје, 

Скопје во понатамошниот текст Ресурсен центар, на седницата одржана на 26.03.2024 година, во 

седиштето на ул. “Васко Карангелевски” бр.33, Скопје, го донесе следниот:  

 

Правилник за начинот и постапката за остварување на системот на кариера на негуватели и 

координатори во Ресурсен центар на родители на деца со посебни потреби – Скопје 

 

Општи одредби  

Член 1 

Со овој правилник се пропишува начинот и постапката за остварување на системот на кариера на 

негуватели и координатори во Ресурсен центар на родители на деца со посебни потреби – Скопје, 

Скопје, во натамошниот текст Ресурсен центар.  

 

Член 2 

Системот на кариера на негувател и/или координатор во Ресурсен центар во смисла на овој правилник 

претставува процес на развој на кариера на негувател и/или координатор.  

 

Начин и постапка за остварување на системот на кариера на негуватели  

 

Член 3 

I Етапа  

Развој на кариера на негувател се оствараува со отпочнувње на постапка за:  

- Селекција и избор на лица 

- Обука  

 

II Етапа  

Засновање на работен однос на неопределено време или врз основа на договор за дело и опфаќа: 

- Распоредување  

- Унапредување  

- Оценување  

- Откажување на договор за вработување  

Кај лица кои имаат диплома за завршено средно или вишо медицинско училиште процесот започнува од 

II Етапа. 

 

Член 4 

Селекцијата и изборот на лица кои ќе засноваат работен однос или потпишат Договор за дело во Ресурсен 

центар обуката и оценувањето од член 3, став 1 и 2 се врши согласно Законот за работни односи, Решение 

за вршење дејност во социјална заштита, обезбедување на услуга ПОМОШ И НЕГА ВО ДОМОТ од 

25.05.2024 арх.бр. 10-3333/4 и Решение за изменување и дополнување на решение бр. 10-3333/4 од 

25.05.2024 од 20.09.2024 арх.бр 10-3333/12, Сертифицирана обука и методологија и Правилниците за 

социјални сервиси за кои Ресурсен центар е лиценциран или ќе се лиценцира.  

 

Член 5 

Распоредувањето на негувател го врши Координаторот или Раководителот на подружница.  

Распоредувањето се врши во согласност со Решенијата издадени од Меѓуопштинскиот центар за 

социјална работа, приватните пакети и потребите и компатибилноста на негувателите со крајните 

корисници. 

Распоредувањето, од ставот 1 од овој член се врши независно од полот, расата, бојата на кожата, 

нациналното и социјалното потекло, политичко и верското уверување и имотната и општествена положба 

на корисникот или негувателот.  

Распоредотот по исклучок на став 2 од овој член може да биде заменет во вонредни околности кои ги 

проценува Координаторот или Раководителот на подружница.  

 

Член 6 

Негувателите  напредуваат во кариерата по пат на унапредување. 

Секој негувател кој согласно професионалните квалитети и квалификации, работните способности, 

завршените обуки во текот на работниот однос и начинот на извршување на работните обврски ги 

исполнува условите за унапредување може да биде унапредено, независно од полот, расата, бојата на 

кожата, националното и социјалното потекло, политичкото и верското уверување и имотната и 

општествената положба. 

 

Член 7 

Кариерното напредување на негувателите се реализира во три категории и соодветно на категоријата во 

која е оценет негувателот е креирана и формулата за надомест/плата:  

 

I Негувател од прва категорија треба да ги исполнува критериумите: 

- Успешно завршена обука и положен завршен испит  

- Надоместокот се пресметува по формула   

минимален личен дохот на ниво на РС Македонија  

 

II Негувател од втора категорија треба да ги исполнува критериумите:  

- Успешно завршена обука и положен завршен испит  

- Работно искуство од минимум 12 месеци 

- Позитивна оценка од ненајавена контрола на терен 

- Позитивна оценка од корисници во евалуциона листа 

- Надоместокот се пресметува по формула   

минимален личен дохот на ниво на РС Македонија + 15% 

 

III  Негувател од трета категорија треба да ги исполнува критериумите: 

- Успешно завршена обука и положен завршен испит  

- Работно искуство од минимум 24 месеци 

- Највисока оценка од ненајавена контрола на терен 

- Највисока оценка од корисници во евалуциона листа 

- Иницијатива, иновативност  и креативност на работното место  

- Посебно ќе се цени посета/ сертификација на обуки за дополнителни вештини 

- Надоместокот се пресметува по формула   

минимален личен дохот на ниво на РС Македонија + 25% 

 

Унапредувањето на друго, односно повисока категорија на негувател се врши во транспарентна 

постапка.  

 

Член 8 

 Унапредување се остварува преку: 

- доставување на иницијатива, односно барање од раководителот на подружница или 

- на барање на негувател  

По добивање на иницијативата, односно барањето од ставот 1 на овој член, започнува постапката за 

оценување.  

 

Член 9 

Се формира комисија од три члена, Раководител на подружница, Координатор и член на Управен одбор 

на Ресурсен центар.  

 

Член 10 

При спроведување на постапаката за унапредување во повисока категорија на негувател, комисијата може 

да врши увид и да има пристап во сите документи и податоци од персоналните досиеја на кандидатите со 

цел утврдување дали кандидатите ги исполнуваат условите за унапредување утврдени во овој Правилник.  

 

Член 11 

При спроведување на унапредување во повисока категорија нас негувател, а во зависност од природата 

на работите и задачите што се вршат на соодветното работно место, комисијата може да спроведе: 

- интервју со кандидатите; 

- психолошко тестирање на кандидатите; 

- проверка на способности на кандидатите; 

- друг вид тестирање 

- проверка на стручноста и сл. 

Доколку оцени за потребно, комисијата може да соработува со стручни лица од соодветна област, во 

зависност од работите и задачите што се извршуваат на работното место. 

Член 12 

Врз основа на спроведената анализа  комисијата донесува Решение за унапредување, кое содржи покрај 

генералиите на негувателот и категорија во која кариерно напредува.  

Решението се доставува до  

- Архивата на Ресурсен центар и на Подружницата 

- Сметководството  

- Негувателот  

 

Член 13 

Негувател со претходно искуство, доставени препораки  и проценка на терен од страна на Координатор 

или Раководител на подружница може да биде вработено/ангажирано и дирекно како негувател од втора 

категорија.  

 

Начин и постапка за остварување на системот на кариера на координатори  

 

Член 14 

Кариерното напредување на координаторите се реализира во две категории и соодветно на категоријата 

во која е оценет координаторот е креирана и формулата за надомест/плата:  

 

I Координатор од прва категорија треба да ги исполнува критериумите: 

- Соодветно образование во согласност со Правилниците на МТСП  

- Надоместокот се пресметува по формула   

минимален личен дохот на ниво на РС Македонија + 25%  

 

II Координатор од втора категорија треба да ги исполнува критериумите:  

- Соодветно образование во согласност со Правилниците на МТСП  

- Работно искуство од минимум 12 месеци 

- Позитивна оценка од ненајавена контрола на терен 

- Иницијатива  

- Самостојно постапување  

- Навремено и точно доставување на извештаи, записници  

- Надоместокот се пресметува по формула   

минимален личен дохот на ниво на РС Македонија + 35% 

Унапредувањето на друго, односно повисока категорија на негувател се врши во транспарентна постапка.  

 

Член 15 

Во сето останато постапување се применуваат членовите 8, 9, 10, 11 и 12  

Завршни одредби  

 

Член 14 

Овој правилник влегува во сила од 01.04.2024 и Раководителите на подружници имаат обврска да 

извржат усогласување најдоцна до 01.06.2024 година и за истото да го известат со пишан извештај 

Управниот одбор.  

